ՀԻՄՆԱՎՈՐՈՒՄ
«ՆՈՐՔԻ ՏՈՒՆ-ԻՆՏԵՐՆԱՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԱՂԱՎՆԱՁՈՐԻ ՄԱՍՆԱՃՅՈՒՂԻ ԳՈՐԾՈՒՆԵՈՒԹՅՈՒՆԸ ԴԱԴԱՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 15-Ի N 962-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
	1.
	Անհրաժեշտությունը

	
	      ՀՀ աշխատանքի և սոցիալական հարցերի նախարարությունը (այսուհետ՝ Նախարարություն) իրականացնում է տարեց և (կամ) հաշմանդամություն ունեցող անձանց խնամքի տրամադրման ծառայություն՝ «Խնամքի ծառայություններ 18 տարեկանից բարձր տարիքի անձանց» 1032 ծրագրի շրջանակներում: 2020 թվականին կորոնավիրուսային համավարակի (COVID-19) կանխարգելման, վերահսկման և այլ միջոցառումների իրականացման նպատակով անհրաժեշտություն էր առաջացել ունենալ մեկ առանձնացված կենտրոն։ Այդ առթիվ թույլատրվել էր «Խաչատուր Աբովյանի անվան հայկական պետական մանկավարժական համալսարան» հիմնադրամին (այսուհետ՝ հիմնադրամ)՝ Աղավնաձոր համայնքի Ղշով աղբյուր 1 հասցեի անշարժ գույքն անհատույց օգտագործման իրավունքով հանձնել «Նորքի տուն-ինտերնատ» պետական ոչ առևտրային կազմակերպության Աղավնաձորի մասնաճյուղին (այսուհետ՝ Մասնաճյուղ), մինչև կորոնավիրուսային վարակի (COVID-19) կանխարգելման, վերահսկման և այլ միջոցառումների իրականացման ավարտի վերաբերյալ ՀՀ պարետի համապատասխան որոշման ընդունումը: 2020 թվականի սեպտեմբերին Նախարարությունը պետք է Մասնաճյուղի անշարժ գույքը հետ վերադարձներ Հիմնադրամին, սակայն Ադրբեջանի կողմից Արցախի հանդեպ սանձազերծած պատերազմի պատճառով այն ծառայեց որպես ժամանակավորապես ՀՀ տարածք տեղափոխված արցախցիների կացարան, որտեղ իրականացվեց նրանց շուրջօրյա խնամքը։ Մասնաճյուղն իր գործունեությունը փաստացի շարունակեց մինչև սույն թվականի փետրվարի 10-ը, երբ տեղի շահառուների թիվը կտրուկ իջավ, և մնացածները, որոնք հիմնականում թշնամու կողմից բռնազավթած տարածքների բնակիչներ էին, տեղափոխվեցին շուրջօրյա խնամքի այլ հաստատություններ։ 

	2.
	Ընթացիկ իրավիճակը և խնդիրները

	
	       Ելնելով վերոնշյալ երկու արտակարգ խնդիրների բացակայությունից՝ Նախարարությունը Հիմնադրամին է վերադարձնում Մասնաճյուղի անշարժ գույքը, քանի որ անշարժ գույքի պահպանումը Նախարարության հաշվին դարձել է ոչ նպատակահարմար։

	3.
	Կարգավորման նպատակը և բնույթը. 

	
	     Սույն որոշմամբ հնարավոր կլինի վերականգնել Հիմնադրամի բնականոն աշխատանքը և Նախարարությանը կազատի լրացուցիչ ծախսերից։

	4.
	Նախագծի մշակման գործընթացում ներգրավված ինստիտուտները և անձիք

	
	    Նախագծում փոփոխությունների և լրացումների մասին առաջարկությունները ներկայացվել է Հայաստանի Հանրապետության աշխատանքի և սոցիալական հարցերի նախարարության կողմից:

	5.
	Ակնկալվող արդյունքը

	
	     Նախագծի ընդունման արդյունքում Մասնաճյուղի գործունեությունը կդադարեցվի և անշարժ գույքը կհանձնվի Հիմնադրամին:

	6.
	Բյուջեում կատարվող ծախսերը

	
	Նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացումների անհրաժեշտություն չի առաջանա:	

